
Seduta tat-12 ta' Dicembru, 2007 

 
 

Citazzjoni Numru. 1090/2007 
 
 
 

ANTHONY FARRUGIA COMPANY LTD 
 

vs 
 

Mario SCERRI 
 

Il-Qorti, 
 
Rat ir-rikors maħluf imressaq fit-18 ta’ Ottubru, 2007, bil-
proċedura sommarja speċjali li bih is-soċjeta’ rikorrenti, 
għar-raġunijiet hemm imfissra, talbet illi l-Qorti 
tikkundanna lill-imħarrek: 
 
1) L-ammont ta’ sitta u għoxrin elf u sitta u erbgħin 
lira Maltin u tlieta u sittin ċenteżmu (Lm26,046.63) bl-
imgħax ta’ 8% fis-sena li mit-28 ta’ Marzu, 2007 sat-28 ta’ 
Settembru, 2007 jammontaw għall-elf u wieħed u erbgħin 
lira Maltin u erbgħa u tmenin ċenteżmu (Lm1,041.84) – 
b’kollox sebgħa u għoxrin elf u tmenin lira Maltin u sebgħa 

u erbgħin ċenteżmu (Lm27,088.47) skond l-istatement 
Dok B;  
 
2) L-ammont ta’ disat elef, disgħa mija u wieħed u 
għoxrin lira Maltin u tlettax-il ċenteżmu (Lm9,921.13) bl-
imgħax ta’ 8% fis-sena li mit18 ta’ Frar, 2007 sat-18 ta’ 
Settembru, 2007 jammontaw għall-erbgħa mija u tnejn u 
sittin lira Maltin u tmienja u disgħin ċenteżmu (Lm462.98) 
– b’kollox għaxart elef tliet mija u erbgħa u tmenin lira 
Maltin u tnax-il ċenteżmu (Lm10,384.12) skond l-
istatement Dok B1; 
 
3) L-ammont ta’ mija u dsatax-il lira Maltin u tmienja u 
ħamsin (Lm119.58) bl-imgħax ta’ 8% fis-sena li mis-26 ta’ 
Frar, 2007 sas-26 ta’ Settembru, 2007 jammontaw għall-
ħames liri u tmienja u ħamsin ċenteżmu (Lm5.58) – 
b’kollox mija u ħamsa u għoxrin lira Maltin u sittax-il 
ċenteżmu (Lm125.16) skond l-istatement Dok B2;  
 
L-ammont komplessiv dovut hu għalhekk ta’ sebgħa u 
tletin elf ħames mija u sebgħa u disgħin liri Maltin u 
ħamsa u sebgħin ċenteżmu (Lm37,597.75). 
 
Rat illi r-rikors ġiet debitament notifikat lill-intimat bil-
proċedura ta’ l-affisjoni u tal-pubblikazzjoni għall-finijiet tal-
art. 187(3) tal-Kap12, li naqas li jidher biex jikkontesta l-
kawża x’ħin issejħet, u hekk baqa’ kontumaċi; 
 
Semgħet ix-xhieda tar-rappreżentant tas-soċjeta’ 
rikorrenti; 
 
Semgħet l-Avukat tas-soċjeta’ rikorrenti; 
 
Eżaminat l-atti tar-rikors; 
 
Billi mill-provi mhux kontradetti, it-talbiet dedotti fir-rikors 
jirriżultaw pruvati; 
 
Fil-kontumaċja ta’ l-intimat tiddeċiedi billi tilqa’ t-talbiet tas-
soċjeta’ rikorrenti kif dedotti fir-rikors u filwaqt li tgħaddi 
biex taqta’ l-kawża mingħajr is-smigħ, tikkundanna lill-
intimat iħallas lill-kumpannija attriċi s-somma ta’ 

Lm37,597.75 (ekwivalenti għal €117,391.17), li 
tirrappreżenta l-bilanċ ta’ somma akbar ta’ merkanzija lilu 
mibjugħa u konsenjata,  bl-ispejjeż kontra l-istess intimat, 
u bl-imgħaxijiet legali fuq l-imsemmija somma li 
għandhom jibdew jgħaddu b’effett mit-28 ta’ Settembru, 
2007, sal-jum tal-ħlas effettiv. 
 
Moqrija  

